
Sþ. 1. Frumvarp til laga
um breyting á stjórnarskrá konungsríkisins íslands 18. maí 1920 og stjórnarskipunar- 
lögum, nr. 22 24. marz 1934.

(Lagt fyrir Alþingi á 60. löggjafarþingi, 1942.)

1. gr.
26. grein stjórnarskrárinnar hljóði þannig:
Á Alþingi eiga sæti allt að 52 þjóðkjörnir þingmenn, kosnir leynilegum kosn- 

ingum, þar af
a. 8 þingmenn í Reykjavík. Kosning þeirra er hlutbundin. Jafnm argir varamenn 

skulu kosnir samtímis og á sama hátt.
b. 6 þingmenn í þessum kaupstöðum, einn fyrir hvern kaupstað: Hafnarfirði, ísa- 

firði, Siglufirði, Akureyri, Seyðisfirði og Vestmannaeyjum.
c. 27 þingmenn í þeim einmennings- og tvímenningskjördæmum, sem nú eru, öðr- 

um en kaupstöðum. Skal kosning vera hlutbundin í tvímenningskjördæmum og 
jafnm argir varamenn kosnir samtímis og á sama hátt.

Deyi þingmaður, kosinn í einmenningskjördæmi, eða fari frá á kjörtím an- 
um, þá skal kjósa þingmann í hans stað fyrir það, sem eftir er kjörtím ans.

d. Allt að 11 þingmenn til jöfnunar milli þingflokka, svo að hver þeirra hafi þing- 
sæti í sem fyllstu samræmi við atkvæðatölu sína við alm ennar kosningar. Heim- 
ilt er flokkum að hafa landslista í kjöri við alm ennar kosningar, enda greiði þá 
kjósendur atkva’ði annaðhvort fram bjóðanda í kjördæmi eða landslista. Fram- 
bjóðendur þess flokks, sem landslista hefur i kjöri og nær jöfnunarþingsæti, taka 
sæti eftir þeirri röð, sem þeir eru í á listanum að lokinni kosningu. Skal að 
minnsta kosti annað hvert sæti tíu efstu manna á landslista skipað frambjóð- 
endum flokksins í kjördæmum utan Reykjavikur. Að öðru leyti fer um skipun 
jöfnunarþingsæta eftir kosningalögum. Jafnm argir varamenn skulu kosnir jöfn- 
unarþingsætum, samtímis og á sama hátt.

Þingmenn skulu kosnir til 4 ára.

2. gr.
Lög þessi öðlast þegar gildi.

3. gr.
Ákvæði um stundarsakir.

Almennar kosningar til Alþingis skulu fara fram, þegar stjórnarskipunarlög þessi 
öðlast gildi, og falla umhoð þingmanna niður á kjördegi.

A t h u g a s e m d i r v i ð 1 a g a f r u m v a r p þ e 11 a :
Frv. þetta, sem er samhljóða frumvarpi, er samþykkt var á siðasta þingi, er lagt 

fyrir Alþingi samkvæmt ákvæðum 75. gr. stjórnarskrár rikisins, 18. maí 1920, shr. 
stjórnarskipunarlög nr. 22 24. marz 1934.


